
  
  

हरियाणा IMA ने निलंबन वापस लिया

चर्चा में क्यों?
भारतीय चिकित्सा संघ (Indian Medical Association- IMA) की हरियाणा शाखा ने आयुष्मान भारत और चिरयु (CHIRYU) योजनाओं के तहत
उपचार बंद करने का अपना आह्वान वापस ले लिया। 

मुख्य बिंदु
सरकारी आश्वासन:

IMA हरियाणा के पूर्व अध्यक्ष ने पुष्टि की कि राज्य सरकार ने 31 मार्च, 2025 से पहले 200 करोड़ रुपए की बकाया राशि का
भुगतान करने का आश्वासन दिया है।
सरकार ने आगामी बजट में आयुष्मान भारत और चिरयु योजनाओं के लिये बजट आवंटन बढ़ाकर लगभग 2,500 करोड़ रुपए करने का
भी वादा किया।

उपचार स्थगित करने के आह्वान को वापस लेना:
IMA ने पहले ही धमकी दी थी कि यदि भुगतान नहीं किया गया तो 3 फरवरी, 2025 से दोनों योजनाओं के तहत उपचार निलंबित कर दिया
गया।
सरकार के आश्वासन के बाद एसोसिएशन ने उपचार उपलब्ध कराना जारी रखने का निर्णय लिया।

भारतीय चिकित्सा संघ
भारतीय चिकित्सा संघ आधुनिक वैज्ञानिक चिकित्सा पद्धति के डॉक्टरों का एकमात्र प्रतिनिधि, राष्ट्रीय स्वैच्छिक संगठन है, जो डॉक्टरों
के हितों के साथ-साथ समुदाय के कल्याण का भी ध्यान रखता है।
भारतीय चिकित्सा संघ विश्व चिकित्सा संघ का संस्थापक सदस्य है।
IMA ने 1966 में नई दिल्ली में डब्ल्यूएमए और IMA के संयुक्त तत्वावधान में चिकित्सा शिक्षा पर तृतीय विश्व सम्मेलन की मेज़बानी की।

आयुष्मान भारत
वर्ष 2018 में शुरू किया गया आयुष्मान भारत भारत सरकार का एक प्रमुख कार्यक्रम है, जो सार्वभौमिक स्वास्थ्य कवरेज (UHC) के
दृष्टिकोण को साकार करने के लिये राष्ट्रीय स्वास्थ्य नीति 2017 की सिफारिशों के अनुरूप है।  
यह पहल सतत विकास लक्ष्यों (SDG) के अनुरूप है, जिसका उद्देश्य व्यापक सतत देखभाल दृष्टिकोण  के माध्यम से प्राथमिक, माध्यमिक
और तृतीयक स्तरों पर स्वास्थ्य सेवा पहुंच में सुधार करना है।
आयुष्मान भारत में दो परस्पर संबंधित घटक शामिल हैं:  

आयुष्मान आरोग्य मंदिर (पूर्व में स्वास्थ्य और कल्याण केंद्र या AB-HWCs) और प्रधानमंत्री जन आरोग्य योजना (PM-JAY)।

